
 COMISIÓN INFORMATIVA ESPECIAL DE CONTAS, FACENDA E 

ECONOMÍA 

ACTA da mencionada comisión informativa, correspondente ó día  20 de setembro de   

2017 

ASISTENTES: 

PRESIDENTE: 

D. Francisco José Fraga Civeira 

DEPUTADOS/AS: 

D. Rosendo Luís Fernández Fernández 

D. Jorge Pumar Tesouro 

D. Plácido Álvarez Dobaño 

D. Pablo Pérez Pérez 

D.ª Consuelo Vispo Seara 

D. José Antonio Feijóo Alonso 

D. ª Isabel Gil Álvarez 

D. Vicente Gómez García 

D. Armando Ojea Bouzo 

D. Ramiro Rodríguez Suárez 

SECRETARIO: 

D. Juan Marquina Fuentes 

INTERVENTOR ACCTAL.: 

D. José Mosquera Casero 

 

No Pazo da Deputación Provincial de 

Ourense, o 20 de setembro de 2017, ás 

17:30 horas, baixo a presidencia de don 

Francisco José Fraga Civeira, e con 

asistencia dos señores/as á marxe 

relacionados, reúnese a expresada 

comisión informativa, co fin de proceder á 

preparación e estudo dos asuntos que se 

indican, adoptándose os seguintes 

ditames: 

 

1º.- ACTA ANTERIOR, CORRESPONDENTE Á ORDINARIA DO DÍA 19 DE 

XULLO DE 2017 

 En relación coa acta da reunión anterior, correspondente á ordinaria do día 19 de 

xullo de 2017, non se formulan observacións e queda aprobada por unanimidade. 

2º.- EXPEDIENTE DE MODIFICACIÓN DE CRÉDITOS N.º 2/2017 DO 

ORZAMENTO DO INORDE.- 

 O Sr. interventor accidental explica o contido da proposta. 

 D. Vicente Gómez García, do Grupo Socialista, pregunta se se lle pode 

concretar en que consiste a partida de gastos diversos incluída na modificación. 

 O Sr. presidente do INORDE, D. Rosendo Luís Fernández Fernández, 

contéstalle que se trata de gastos diversos en feiras e exposicións xa que a partida 

inicialmente prevista non foi suficiente. 

 Non se producen intervencións e co voto favorable do Grupo Popular (6), e a 

abstención do Grupo Socialista (3), de Democracia Ourensana (1) e do BNG (1), a 

comisión ditamina favorablemente a adopción, por parte do Pleno, do seguinte acordo: 

1º.- Aprobar inicialmente a modificación de créditos n.º 2/2017 do orzamento do 

INORDE, para o exercicio 2017,  co seguinte detalle: 

 

SUPLEMENTOS DE CRÉDITO 

ESTADO DE GASTOS 

APLICACIÓN DENOMINACIÓN IMPORTE 

42211/101.00 Retribucións xerente 579,93 € 

42211/130.00 Retribucións básicas persoal laboral fixo 1.710,07 € 

42211/130.02 Outras remuneracións persoal laboral fixo 2.343,49 € 

42211/131.00 Retribucións básicas persoal laboral 

temporal 

566,34 € 

42211/131.01 Outras remuneracións persoal laboral 

temporal 

980,20 € 

42211/160.00 Seguridade Social 2.039,41 € 

42211/227.10 Gastos diversos feiras e exposicións 10.996,67 € 

Total 19.216,11 € 

RECURSOS UTILIZADOS 

ESTADO DE INGRESOS 

CONCEPTO DENOMINACIÓN IMPORTE 

870.00 Remanente de tesourería para gastos xerais 19.216,11 € 

Total 19.216,11 € 

 

 2º.- De acordo co artigo 169 da Lei reguladora das facendas locais, por remisión 

do artigo 177.2 do mesmo texto legal, o expediente será exposto ao público tralo 

anuncio no BOP, por quince (15) días, durante os cales os interesados poderán 

examinalo e presentar reclamacións ante o Pleno. O expediente considerarase 

definitivamente aprobado, se durante o citado prazo non se presentasen reclamacións. 

3º.- DELEGACIÓN NA DEPUTACIÓN PROVINCIAL DO EXERCICIO DAS 

COMPETENCIAS DO CONCELLO DE RAIRIZ DE VEIGA EN MATERIA DE 

RECADACIÓN EXECUTIVA.- 

 O Sr. secretario explica o contido da proposta. 

 Non se producen intervencións e co voto favorable do Grupo Popular (6) e a 

abstención do Grupo Socialista (3), de Democracia Ourensana (1) e do BNG (1), a 

comisión ditamina favorablemente a adopción, por parte do Pleno, do seguinte acordo: 

-  Aceptar a delegación nesta Deputación Provincial das facultades que o Concello 

de Rairiz de Veiga ten atribuídas en materia de recadación executiva de todos os 

ingresos  de dereito público e en especial taxas, prezos públicos, sancións e 

calquera outro ingreso dese carácter, sen exceptuar ningún deles.   

Todo isto ao abeiro do establecido no artigo 106.3 da Lei 7/1985, do 2 de abril, 

reguladora das bases do réxime local e artigo 7 do RDL 2/2004, do 5 de marzo, polo 

que se aproba o Texto refundido da Lei reguladora das facendas locais, co alcance, 

contido, condicións e vixencia que se establecen no acordo do Pleno do dito Concello 

do día 31 de xullo de 2017. A dita delegación rexerase polas condicións xerais 

establecidas pola Deputación Provincial para a delegación de competencias nesta 

materia e terá efectos a partir do 1 de outubro de 2017. 

4º.- APROBACIÓN INICIAL DO ORZAMENTO XERAL DA DEPUTACIÓN 

PROVINCIAL DE OURENSE PARA O EXERCICIO 2018.-  

O Sr. interventor accidental explica o contido da proposta que inclúe o 

orzamento da Deputación Provincial así como o do INORDE e do Consorcio Provincial 

Contra Incendios e Salvamento de Ourense. 

 D.ª Isabel Gil Álvarez, do Grupo Socialista, pregunta a razón do incremento 

da partida de gastos de persoal con respecto ó exercicio pasado. 

O Sr. interventor accidental explica que se fixo unha previsión do incremento 

das retribucións do persoal da Deputación Provincial nun 2%, se ben esta quedará 

condicionada ó acordo que se adopte na negociación do Estado e os representantes 

sindicais que está a haber estes días para a proposta de orzamentos do Estado de 2018. 

Ademais deste motivo indica que se inclúe un proxecto cofinanciado polo Fondo Social 

Europeo, por importe de 1.654.940,00 € para un plan de emprego xuvenil e que a 

inclusión deste proxecto no capítulo I, xunto coa previsión do incremento do 2%, é o 

que da lugar á suba dos gastos de persoal. 

D. Vicente Gómez García, do Grupo Socialista, pregunta se se lle pode aclarar 

o destino da aplicación orzamentaria do Plan Termal. 

O Sr. interventor accidental indícalle que é o terceiro exercicio no que se 

inclúe este Plan no orzamento por importe de 500.000 €, para diversas actuacións no 

eido do termalismo. 

D. Vicente Gómez García, do Grupo Socialista, pregunta se se lle pode 

explicar en que consiste o Proxecto Raia Termal incluído no orzamento. 

O Sr. interventor accidental explica que se trata dun proxecto plurianual 

cofinanciado con fondos FEDER e que este ano se inclúe no investimento previsto para 

2018. 

D. Vicente Gómez García, do Grupo Socialista, solicita que se lle indique cal 

será o destino da aplicación prevista para financiamento de infraestruturas municipais. 

O Sr. interventor accidental explica que esta aplicación xa viña prevista no 

orzamento deste ano para viarios municipais e outras infraestruturas municipais, indica 

que é un investimento aparte do Plan Provincial e que ó estar no apartado 6 será 

investimento directo desta Deputación, sen subvención ós respectivos concellos. 

D.ª Isabel Gil Álvarez e D. Vicente Gómez García, ámbolos dous do Grupo 

Socialista, preguntan cal vai ser o criterio ou os criterios para a distribución desa 

aplicación orzamentaria entre os diferentes concellos. 

D. Plácido Álvarez Dobaño, voceiro do Grupo Popular, indica que a 

inclusión desta partida no orzamento é o primeiro paso e que este orzamento aplicarase 

ó longo do ano e é hai cando o grupo de goberno adoptará os criterios que considere. 

 Non se producen máis intervencións e co voto favorable do Grupo Popular (6), e 

a abstención do Grupo Socialista (3), de Democracia Ourensana (1) e do BNG (1), a 

comisión ditamina favorablemente a adopción, por parte do Pleno, do seguinte acordo: 

1º.- Aproba-lo orzamento xeral da Deputación provincial de Ourense para o ano 2018, 

co detalle que figura nos resumos seguintes: 

 

A) ENTIDADE LOCAL.- 

               Estado de gastos 

Capítulo 1.- Gastos de persoal  31.798.524,56 € 

Capítulo 2.- Gastos correntes en bens e servizos 18.923.476,00 € 

Capítulo 3.- Gastos financeiros        17.962,75 € 

Capítulo 4.- Transferencias correntes     

Capítulo 5.- Fondo de continxencia 

  13.213.768,95 € 

       10.000,00 € 

Capítulo 6.- Investimentos reais     14.610.872,47 € 

Capítulo 7.- Transferencias de capital   663.528,20 € 

Capítulo 8.- Activos financeiros      300.000,00 € 

Capítulo 9.- Pasivos financeiros     1.168.867,07 € 

                                               TOTAL GASTOS......    80.707.000,00 € 

                                                                                                                                                                                           

            Estado de ingresos 

Capítulo 1.- Impostos directos  4.605.000,00 € 

Capítulo 2.- Impostos indirectos 4.030.000,00 € 

Capítulo 3.- Taxas, prezos públicos e outros ingresos   4.458.461,13€ 

Capítulo 4.- Transferencias correntes   66.182.047,37 € 

Capítulo 5.- Ingresos patrimoniais         219.511,75€ 

Capítulo 6.- Alleamento de investimentos reais          21.000,00 € 

Capítulo 7.- Transferencias de capital 890.979,75 € 

Capítulo 8.- Activos financeiros  300.000,00 € 

                                               TOTAL INGRESOS...   80.707.000,00 € 

               B) INORDE. 

    Estado de gastos 

Capítulo 1.- Gastos de persoal   933.911,70 € 

Capítulo 2.- Gastos correntes en bens  e servizos    423.320,90 € 

Capítulo 4.- Transferencias correntes    

Capítulo 6.- Investimentos reais  

                                           TOTAL GASTOS........ 

499.500,00 € 

         79.981,40 € 

1.936.714,00 € 

  

  

 Estado de ingresos 

Capítulo 3.- Taxas, prezos públicos e outros ingresos       12.020,00 € 

Capítulo 4.- Transferencias correntes  1.860.920,00 € 

Capítulo 5.- Ingresos patrimoniais 

Capítulo 7.-Transferencias de capital                                                            

12.824,00  € 

50.950,00€ 

                                        TOTAL INGRESOS.....    1.936.714,00 € 

 

 

               C) CONSORCIO PROVINCIAL DE OURENSE PARA O SERVIZO 

CONTRA INCENDIOS E DE SALVAMENTO.- 

               

 Estado de gastos 

Capítulo 1.- Gastos de persoal   116.920,00 € 

Capítulo 2.- Gastos correntes en bens  e servizos  

Capítulo 3.- Gastos financeiros   

3.679.008,70 € 

                500,00 € 

Capítulo 6.- Investimentos reais  

                                           TOTAL GASTOS........ 

         371.600,00 € 

4.168.028,70 € 

Estado de ingresos 

Capítulo 3.- Taxas, prezos públicos e outros ingresos       18.500,00 € 

Capítulo 4.- Transferencias correntes  4.149.528,70€ 

                                        TOTAL INGRESOS.....    4.168.028,70 € 

 

  2º.- Aprobar as Bases de Execución do Orzamento Xeral, segundo figuran no 

expediente. 

 

  3º.- Aprobar os cadros de persoal, que se dividen en persoal funcionario, laboral e 

eventual, de acordo co art.126 do Texto refundido das disposicións legais vixentes en 

materia de réxime local, aprobado por Real Decreto lexislativo 781/1986. 

 

 4º.- De acordo co art. 169 da LRFL, o orzamento xeral será exposto ó público, previo 

anuncio no boletín oficial da provincia, por 15 días, durante os cales os interesados 

poderán examinalos e presentar reclamacións ante o Pleno. O orzamento considerarase 

definitivamente aprobado se durante o citado prazo non se presentasen reclamacións. 

5º.- MOCIÓNS DE URXENCIA.- Non se presentan  

6º.- ROGOS E PREGUNTAS.- Nesta quenda prodúcense as seguintes intervencións: 

 D. Vicente Gómez García, do Grupo Socialista, solicita que en exercicios 

sucesivos, cando se leve a comisión ó orzamento da Deputación, se lle remita ós 

deputados e deputadas cunha maior antelación para facilitar o estudo do mesmo. 

 D. Armando Ojea Bouzo, de Democracia Ourensana, solicita que lle sexa 

enviado ó seu grupo un listado dos concellos que teñen delegada a recadación executiva 

nesta Deputación. 

 

 E, ás 18.00  horas, dáse por finalizada a reunión, redactándose a presente acta, que 

asinan o presidente e o secretario. Certifico. 


